
ЛАПТЕВ КАЛАСА ПАРАТЬ
Пирён батарея Пэрк-Ярви 

станцинчен пёр вунӑ километра 
яхӑн ҫурҫӗрелле вырнаҫнӑччӗ.

Хёлле. Уллах кӑна вӑрман ус- 
ланки, йӗри-тавра чӑрӑш йывӑҫ- 
ҫисем. Хамӑр позицие вӑрман- 
тан ан асӑрхаччӑр тесе, эпир 
орудисем умне те, хыҫне те ҫам- 
рӑк чӑрӑшсем ларта-ларта тух- 
рӑмӑр. Сывлӑшран сӑнасран та 
орудисене лайӑх пытарнӑччё. 
Аяккипе юпасем лартса, ҫиеле



витнӗччӗ. Ҫав ҫивитти ҫине юр 
ҫуса кайрӗ те, эпир юр ҫине 
йывӑҫ тураттисем сапала-сапала 
тухрӑмӑр.

Расчетсем ҫакӑнтах, ҫӗр пӳрт- 
сенче пурӑнатчӗҫ. Ҫӗр пӳртсен- 
чен орудисем патне ҫӳреме 
ятарласах чаваласа сукмаксем 
хывнӑччӗ.

Хыҫалта, пӗр аллӑ - ҫитмӗл 
метр вӑрман ӑшнелле, аслӑ лей- 
тенантӑн — Маргулис юлташӑн, 
батарея командирён, ҫӗр пӳрчӗ 
ларатчӗ.

Командовани хушнине пур- 
нӑҫласа, батарея куллен тӑшман 
ҫине вут тӑкатчӗ, хӑйӗн йывӑр 
снарячӗсемпе персе тӑшманӑн 
пулемет йӑвисене, блиндажёсене



тата ытти укрепленийӗсене арка- 
та-арката ывӑтатчӗ. Анчах та 
темён чул персен те пирён сна- 
рядсен хисепё чакмастчё, чакма 
мар вӑл пушшех ӳссепыратчӗ,— 
пирён пата ҫине-ҫинех снаряд- 
сем турттарса курсе тӑратчӗҫ: 
вӑл вӑхӑтра Маннергейм линине 
пётёмёшле штурм тӑвасса кё- 
тетчӗҫ.

Эпир белофинсене питех те 
хытӑ пӗҫертрӗмӗр, вара вёсем 
пирён батарейӑна ҫавӑрса илсе 
тӗппипех аркатса тӑкма шухӑш 
тытаҫҫӗ иккен. Ҫакна вёсем 
сивё те тётреллё кун, декабрӗн 
23-мӗшӗнче, пурнӑҫласшӑн пу- 
лаҫҫӗ.

Ирпе, ҫутӑлнӑ - ҫутӑлманах,



штабран, телефонпа батарея ко
мандире эпир вырнаҫнӑ вырӑна 
йӗлтӗрҫё-белофинсен отрячӗ кӗр- 
се кайни ҫинчен хыпар илет.

Аслӑ лейтенант Маргулис юл- 
таш ҫавӑнтах хамӑра сыхлас 
тӗлӗшпе уйрӑм мерӑсем йышӑ- 
нать: батарея патӗнчи дозора 
тата та ытларах ҫынсем тӑра- 
тать; пире, оруди расчечёсене, 
кашнинех орудисем патне хар- 
пӑр хӑй вырӑнне йышӑнма при
каз парать,ҫавӑнпа пӗрлех пире 
вӑл ҫакна та асӑрхаттарать: пи
рён, хӑшпӗрисен (камсем-камсем 
иккенне вӑл ҫавӑнтах кӑтартса 
парать), кирлӗпулсан, орудисем 
патӗнчен уйӑрӑлса, контратакӑ- 
на каймалла пулать.



Хӑнасем вӑрах кӗттермерӗҫ. 
Кӑнтӑрла сулӑнсанах пӑшал сас- 
си илтӗнсе кайрӗ: кӑна ӗнтӗ
пирӗн сылтӑм флангра тӑракан 
дозор белофинсем курӑннине 
систерсе ҫапла сигнал пачӗ. Б е 
лофинсем йӗлтерсемпе вӑрман- 
тан килсе тухрӗҫ.

Аслӑ лейтенант Маргулис ҫа- 
вӑнтах управлени взводӗнчен 
вунпиллӗк красноармейца бата
рея патне илсе пычӗ, ҫапӑҫу 
самантрах пуҫланса та кайрӗ.

Белофинсем, пиртен темиҫе 
хут йышлӑрах пулнӑскерсем (вё
сем виҫҫӗртен те ытла пулнӑ), 
тӳрех пирён батарейӑна хупӑр- 
лама тытӑнчӗҫ.

Эпир вӗсене хирӗҫ пӑшалпа



персе тӑтӑмӑр. Анчах та, акӑ 
вӗсем кӑшкӑра-кӑшкӑра тӳрех 
батарея ҫине тирӗнчӗҫ.

Эпир вӗсене пурте пёр харӑс 
пулеметпа, винтовкӑпа, револь- 
верпа персе кӗтсе илтӗмӗр. Фин- 
сем чакрёҫ.

—  Батарея, огонь!— команда 
пачӗ аслӑ лейтенант.

Пирён орудисем тӑваттӑшӗ те 
кӗске дистанцирен кӗрслеттер- 
чёҫ.

Ҫӗр чӗтресе кайрӗ, вӑрман 
хӗрринчи пысӑк йывӑҫсем сыв- 
лӑшра ҫӗклене-ҫӗклене ҫапӑн- 
чӗҫ. Вутлӑ шквал пирӗн патал- 
ла килекен белофинсене шӑпӑр- 
па шӑлнӑ пекех шӑлса ывӑтрё.

Финсем пӗр самантлӑха шӑ-

пах пулчӗҫ. Анчах та пӑртак 
тӑрсан каллех ак, хальхинче 
паҫӑрхинчен те ытларах тискер- 
ленсе, пире атакӑлама тытӑнчӗҫ. 
Ӗнтӗ халё вёсем пире умран 
мар, аяккинчен, пирён оруди- 
сем илеймен ҫӗртен, хёсме ты- 
тӑнчӗҫ.

Эпӗ кӑшкӑратӑп:
— Аслӑ лейтенант юлташ, 

финсем сулахайра!—тетёп.
А пирён командир, аслӑ лей- 

тенат Маргулис, аманнӑ иккен, 
выртать. Вӑл мана чёнет:

— Лаптев, пар-ха мана вин
товка!— тет.

Эпё командир валли пӑшалне 
тупасса тупрйм, анчах ниепле те 
хӑй патне пыма май ҫук хамӑн,—



пульӑсем ҫумӑр пекех ҫӑваҫҫӗ.
Винтовкине авӑрлатӑп та ко

мандира ывӑтса паратӑп.
Вӑл каллех пеме пикенет. Бе- 

лофинсене пӗрин хыҫҫӑн теп- 
рине ҫӗре пере-пере антарать.

Пӑхатӑп та ҫаврӑнса, белофин- 
сем ӗнтё пирӗн снарядсен склачӗ 
патнех ҫывхарса ҫитнӗ. Ёнтӗ вё
сем хӑйсен вут хыптармӗш бутыл- 
кисене ывӑтаҫҫё. Ӗнтӗ хӑшпӗр 
ещӗксем ҫунма та тытӑннӑ.

Мӗн тӑвас? Халех ывтӑнатпӑр 
вӗт сывлӑша!

Пачах урӑх ҫын сассипе кӑш- 
кӑрса яратӑп:

—  Аслӑ лейтенан*г юлташ, 
снарядсем ҫунаҫҫӗ!

А вӑл мана ҫапла ответлет:

— Тӳрӗ наводкӑпа огонь! 
Снарядсене унта пирёнсёрех сӳн- 
терӗҫ.

Чӑнах та, ҫунакан ещёксене 
кӗҫӗн лейтенант Сидоров юлташ 
ытти боецсемпе пӗрле юр ҫине 
сапала-сапала пӑрахнӑ та хыпса 
илнӗ пушара ҫийёнчех сӳнтернӗ.

— Ҫапла, тетӗп, тӳрӗ навод- 
кӑпа ҫунтармалла!

Кунта вара мана самаях тар- 
лама тиврӗ.

Оруди патёнче эпӗ пёр-пӗч- 
ченех тӑрса юлтӑм. Юлташсен- 
чен хӑшне вӗлернё, хӑшёсем 
сулахай, сылтӑм енче, е хыҫалта 
тӑшмана батарея патне пыма 
чарса тӑраҫҫӗ. Вӗсем винтовкӑ- 
семпе переҫҫё.

Манӑн вара— оруди. Винтов- 
кӑран пенӗ пекех ҫав орудирен 
манӑн пӗр-пӗчченех перес пу- 
лать. Пысӑк та йывӑр тупӑ 
манӑн хамӑн личнӑй пӑшал пек 
пулса тӑчӗ...

Финсем уҫланкӑра, орудипе 
тӗлме-тӗл. Финсем вӑрман хӗр- 
ринче. Переҫҫӗ, ушкӑн-ушкӑн 
пухӑнаҫҫӗ, чупа-чупа пӗр вырӑн- 
тан тепӗр вырӑна куҫаҫҫё. Тӑш- 
ман пулемечӗсемпе автомачӗсем 
пульӑсем акса ҫеҫ тӑраҫҫӗ, мана 
пуҫӑма ҫӗклеме те памаҫҫӗ.

Эпё орудийӗн юр ҫинче чӗкеҫ 
хӳри пек сарӑлса тӑракан тимёр 
станинисем хушшинче пӗшкён- 
се ларатӑп.

Панорама патне пырӑп тесе
п



ан та ӗмӗтлен ёнтё. Пыма та 
кирлё мар. Тӳрӗ наводкӑпа пе- 
ретӗп. Пуҫа кӑлармасӑр алла 
ҫеҫ хӑпартатӑп та, затворне уҫа- 
тӑп. Унтан снарядне хӑпартатӑп, 
авӑрлатӑп. Зарядне те ҫав май- 
пах вырнаҫтаратӑп. Унтан вара, 
пӑраканнипе хӑпартакан меха- 
низмсемпе иккёшинпе те пёр 
харӑс ӗҫлесе, белофинсене „муш
ка ҫине“ илетӗп— ӑнланмалла- 
рах каласан— белофинсен хӑш 
группи ҫине персен усӑллӑрах 
пулё-ши тесе куҫпа виҫсе иле- 
тёп.

Белофинсем пёр минут та ты- 
тӑнса тӑмаҫҫӗ. Тӑтӑшах пёр вы- 
рӑнтан тепӗр вырӑна чупа-чупа 
куҫаҫҫӗ. Эпӗ ҫакна асрах тыта-

тӑп. Чупаканни ҫине хӑй ҫине 
мар, унӑн умне тӗллетӗп.

Тёллетӗп те, раз!— шнуртан 
туртатӑп, шнурӑн вӗҫӗ умрах, 
хамӑн чёркуҫҫийём ҫинчех.

Оруди персе ярать.
Асӑрханарах умма пӑхатӑп, ӑҫ- 

та лекнине сӑнатӑп.
Белофинсене чӑлпар! ҫеҫ са- 

латса янӑ...
Каллех алӑпа ҫӳлелле карма- 

шатӑп, ҫӑраҫҫине уҫатӑп. Хам 
ҫиех пушӑ гильза тухса ӳкет. 
Ана аяккалла, хӗрринелле, ывӑ- 
татӑп.

Каллех орудие авӑрлатӑп. Кал
лех, меллӗ самант тупса, бело- 
финсен ушкӑнё ҫине перетӗп.

Эпӗ снарядсене оруди ӑшне,

колпачек пӑрӑннипе пӑрӑнман- 
нине пӑхмасӑрах, хуратӑп. Пӑх- 
каласа-туса тӑрсан, час унта хӑв- 
на та пӑрса пӑрахӗҫ.

Ӑҫта пӑх—унта финсем. Хам 
ӗҫлетӗп, хам куҫа-пуҫа унталла- 
кунталла вылятса ҫеҫ тӑратӑп. 
Час-часах винтовкӑпа револь
вера та ӗҫе яма тивет. Ман ум- 
ра унта, станина ҫинче, хӑма 
ҫинчи пек, пурте куҫ умӗнче— 
пӑшал патронёсем те, револьве- 
рӗн те. Пӗтӗм арсенал хатӗр.

Ҫапӑҫуҫаплахпырать-ха. Хӗрӳ.
Дивизион командирӗ капитан 

Хоменко пӗр вунӑ боец пухать 
те пирён паталла ыткӑнать.

— Маргулис юлташ! Пулӑшма 
пыратӑп! — тесе кӑшкӑрать вӑл.

1-6



Суранланнӑ командир ҫавӑн- 
тах команда парать:

— Атакӑна! Тӑван ҫӗршыв- 
шӑн! Сталиншӑн!

Хӑй вара ҫавӑнтах сиксе тӑрса 
боецсене ертсе тӑшман ҫинелле 
ыткӑнать.

Анчах та ҫак атака хыҫҫӑнта 
белофинсен йышӗ сахал мар 
юлать-ха. Вӗсем ҫаплах-ха бата- 
рейӑна ҫавӑрса илес шухӑшне 
пӑрахмаҫҫё, вунпиллӗкшерён-ҫй- 
рӗмшерён пухӑнса пирӗн ҫине 
ушкӑнӑн-ушкӑнӑн тапӑнаҫҫӗ.

Ҫавӑн пек ушкӑнсенчен пӗри 
кӑшкӑрса тӳрех манӑн оруди 
ҫине тапӑнчӗ.

Эпӗ орудирен пеме ёлкӗртӗм— 
тапӑнакан финсенчен тёсӗ те
16



юлмарӗ. Анчах та хам снарядпа 
эпё чут ҫеҫ хамӑн туппӑма та 
ватса пӑрахаттӑм,— снаряд ҫав 
тери ҫывӑхра ҫурӑлчӗ. Снаряд 
ванчӑкӗсем оруди питлӗхне пӗ- 
тёмпех хӑмпӑлчӑлатса пӑрахрӗҫ.

Ёҫлетӗп-ха. Ҫӑмӑлах мар.Внтӗ 
хам, мунчара пулнӑ пек, чӑм 
шыва ӳкрӗм. Калама кӑна ҫӑ- 
мӑл— пӗччен сакӑр ҫыншӑн ӗҫ- 
лен вӗт-ха! Ун пек чухне вӑтӑр 
градуслӑсивӗ те уҫӑлтараймасть.

Сасартӑк хыҫра тем чӑштӑр- 
татнӑ пек илтёнчӗ. Нагана тӑсса 
вӑльт! ҫеҫ ҫаврӑнса тӑратӑп:

— Кам вӑл?
— Ан пер, Лаптев, эпӗ ку, 

Пулькин, батарейӑн тимёрҫи.
Пӑхап— тӗрӗсех, Пулькин. Тё-

лӗнетӗп: епле-ха вӑл кунта ҫи- 
тиех шуса ҫитме пултарнӑ, пуҫа 
та ҫӗклеме май ҫук-ҫке, пасса! 
Белофинсен пульисем чавнипе 
пӗтӗм таврари юр ҫаврӑнса вёҫ- 
се тӑрать.

Анчах ыйтса-туса тӑма халӗ 
вӑхӑт мар.

Пулькин мана пулӑшма тесе 
шуса пынӑ иккен.

Эпӗ савӑнтӑм.
— Айта, — тетӗп,— снарядсем 

парса тӑр.
— Мӗнле парса тӑраҫҫӗ ӑна,— 

тет вӑл.
Пулькин нихӑҫан та снаряд 

тытса курман; йывӑр снарядсе- 
не мёнле тытса ҫӗклес-ха; алӑ- 
ран ярас мар тесен, мӗнле йӑтса 
18



пырас,— ӑна-кӑна нимӗн те пӗл- 
мест вӑл.

Тимӗрҫӗ. Пирӗн батарейӑра 
лашасем таканлатчӗ. Колхозран 
килни те нумаях пулмасть. Анчах 
тӗреклӗ ача,— эпё хам та тӗрек- 
лӗ те, вӑл тата тӗреклӗрех, ман- 
ран ҫур пӳ ҫӳлӗрех теме пулать.

Мана пулӑшма шӑп ҫакӑнпек 
ҫын кирлӗ пулнӑ та.

Эпӗ Пулькина ҫавӑнтах снаряд- 
сене мӗнле тытмаллине кӑтарг- 
рӑм, вӑл мана снарядсем парса 
тӑра пуҫларё, эпӗ кӑтартнӑтӑрӑх 
вӗсене тупӑ кӗпҫин камерине 
лартса вырнаҫтарать.

Пулькинпа иксӗмӑр ӗҫлеме 
тытӑнтӑмӑр. Ӗҫ хута кайрӗ ӗнтӗ 
пирӗн! Тытӑнтӑмӑр хайхи фин-

сене турама, аякран пӑхсан 
кирек кам та: оруди патёнче 
иккён мар,пётём боевой расчет 
ӗҫлет темелле. Аҫтан кӑна вӑй 
тухать! Астӑватӑп, Пулькин мана 
снарядтыттарчӗ. Сасартӑк хӑлха 
патӗнче пӑшал сасси кӗрст! турӗ.

Ҫавӑрӑнса пӑхрӑм та— бело- 
финсен офицерӗ юр ҫине персе 
анчӗ, аллинче хӑйӗн граната.

Кӑна ӗнтӗ Пулькин ерҫнӗ ху~ 
шӑра майлаштарчӗ.

Еҫлерӗ, ӗҫлерӗ те манпа Пуль
кин, сасартӑк, ҫаврӑнса пӑхатӑп 
та, вӑл ҫук та иккен.

—  Пулькин! Ӑҫта эсӗ, Пуль
кин?..

МАЛАЛЛА ПУЛЬКИН 
КАЛАСА ПАРАТЬ

Эпӗ атакӑна тухсаттӑм. Хам 
ӑҫта кайнине Лаптева каласа 
хӑвараймарӑм ҫав — ара, унта 
вӑрмантан пёр вунпилёк бело- 
фина яхӑн сикрӗҫ тухрӗҫ те. Кай
рам ҫав вара. Ёҫсем, тетӗп, ҫав- 
нашкал ҫаврӑнса тухаҫҫӗ пул- 
сан,Лаптев кунта мансӑрах маххӑ 
парас ҫук-ха. Вӑл ёҫре пулта- 
ракан ача-ха, тетёп.

Чи малтанах мана хамӑрӑн 
боецсем те ҫывӑхрах пур пек

туйӑнчӗ. Чупса ҫитетёп те— 
хамӑрӑннисем ҫук та иккен, бе- 
лофинсем шайкипех, а эпӗ кун- 
та пӗр-пӗчченех мӗн.

Ҫавӑнтах юр ҫине тирӗнетӗп 
те вилле хывса выртатӑп.

Вёсем те тӑсӑла-тӑсӑла вырт-
рӗҪ.

Манпа белофинсемхушши пёр 
саккӑр-вуннӑ метр пулать.

Эпӗ винтовкӑпа, вӗсем авто- 
матсемпе. Илтетӗп, тем кӑшкӑ- 
рашаҫҫӗ, тем ҫинчен хӑйсем 
хушшинче калаҫса татӑлаймаҫҫӗ.

Винтовка ҫӗклетӗп те тӗлле- 
месӗрех кӗрст! тутаратӑп.

Пӗри ҫаврӑнса та ӳкет.
Пуҫлатӑп вара пуля хыҫҫӑн 

пульӑпа хӑналама.

Персен-персен обойма ман 
пӗтсе ҫитрё. Кёсъерен е под- 
сумкӑран патрон илсе муталан- 
са тӑнӑ пулсан — пётеттёмех. 
Юрать-ха запаса эпӗ хӑть хӑҫан 
та сулахай ҫанӑра обойма тытат- 
тӑм.

Ҫапла ҫывӑхранах пере-пере 
эпӗ вуниккёшне те ӑсатрӑм пулӗ.

Кун хыҫҫӑн вара хамӑр чаҫри 
красноармеецсем иккӗн пулӑшма 
килсе ҫитрёҫ. Хаваслӑрах пулса 
кайрӗ.

Виҫҫӗн вара эпир белофин- 
сен группине ҫавӑнтах аркатса 
пӑрахрӑмӑр.

Красноармеецсене эпё хай- 
сен командирӗ патне каялла 
яратӑп, хам каллех Лаптев пат-

нелле васкатӑп. Лаптев халӗ 
те-ха паҫӑрхи пекех пӗр-пӗч- 
чен оруди патёнче кёрмешет.

Сасартӑк ҫав вӑхӑтра мана 
пулеметран ҫунтарма тытӑнаҫҫӗ.

Эпӗ тӳрех юр ӑшне чӑматӑп, 
чӑматӑп та шухӑшлатӑп: ӑҫтан- 
ха ку перет? Перессе питӗ ҫы- 
вӑх^ дистанцирен перет.

Йӑшӑлт та тумастӑп, хам ҫап- 
лах йӗри-таврана сӑнатӑп.

Таврарийывӑҫсем пурте шурӑ, 
юрпа витӗннӗ. Пӗр йывӑҫҫи 
ҫеҫ темшӗн хура. Тӗлӗнмелле, 
ма-ха ун турачӗ ҫинче юр тӑ- 
масть!

Йывӑҫӗ хӑй йывӑҫах, ытти 
хӑйпе кӳршӗллё ӳсекен йывӑҫ- 
сем йышшиех.

Ҫав йывӑҫ ҫине тимлӗрех пӑх- 
ма тытӑнатӑп. Пӑхап: хура ту- 
ратсем хушшинче, юр муклаш- 
ки пек шап-шуррӑн курӑнса лара 
парать шур халат тӑхӑннӑ пӗр 
белофинн. Пулеметпа. Ман ҫине 
пӑхать.

Эпӗ кӑннах хытрӑм—ун ҫинчен 
куҫа та илместӗп.Урапа алла мар, 
пӳрнеме те сиктерме пултарай- 
мастӑп хам. Сиктернӗ кӑна пул— 
ҫавӑнтах сан ҫине тӑшман хӑйӗн 
мӗнпурзарядне кӑларсатапӑрахӗ.

Выртатӑп — пӳрнемсем вин
товка туяҫҫӗ. Винтовкӑм ҫумрах 
та ҫав, анчах мӗн усси!

Сасартӑк асӑрхатӑп: белофинн 
пуҫне пӑрать, унӑн тем ҫине 
пӑхмалла ӗнтӗ.

Ман ҫирен куҫне илме ҫеҫ 
ӗлкӗрчӗ ку, эпӗ ҫавӑнтах вин- 
товкӑна кап! ярса тытатӑп та 
тӗллетӗп, перетӗп.

Финн мӑкӑльт ҫеҫ тӑвать,— 
урисене ҫӳлелле тӑратса йывӑҫ 
айне персе анать. *

Офицер пулнӑ мӗн.
Ҫапла тӑрӑшса оруди патне 

ҫитетӗп, каллех Лаптева снаряд- 
сем парса тӑратӑп, пеме пулӑ- 
шатӑп.

Ҫапӑҫу пилӗк сехете яхӑн 
пычё. Белофинсене батарея па- 
тӗнчен сирпӗнтертӗмӗр. Анчах 
та вӗсенчен сывӑ юлнисем питӗ 
сахал пулчёҫ. Тӑшман отрячӗн 
чылайӑшне, ҫёр ҫитмӗл ҫыннине
26



яхӑн, эпир пӑшалпа, пулеметпа, 
наганпа пере-пере вӗлертӗмӗр. 
Тата тепӗр ҫӗр белофинне Лап
тев орудийӗ тӑса-тӑса вырттарчӗ.

